
 
 

 

 

1.februar 2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. Sumiiffikkaartut eqqarsaatigalugit inuit Majoriarsimasut illoqarfinni, nunaqar-

finni Kommunenilu agguataarneri qanoq isikkoqarpat? 

2. Suliffissaaleqisut matchgruppenut immikkoortinneqartarnerannut ullumikkut 

Majoriarmi misilittakkat qanoq ippat?  

3. Naalakkersuit suliffissaaleqisut matchgruppenut eqqortumik agguataarneqart-

arnerat pillugu qanoq qulakkeerniarlugu iliuuseqarpat? 

4. Massakkut suliffissaaleqisut akornanni matchgruppe 1,2,3-imiitut qanoq aggu-

ataarneqarpat? 

5. Suliffissaaleqisut matchgruppe 3-miittut nalilerneqartut sumut – qanorlu in-

gerlateqqinneqartarpat? 

6. Nunaqarfinni inuusutut inersimasullu suliffissaaleqisut pillugit Naalakkersuisut 

qanoq iliuuseqarnissartik pilersaarutigaat? 

7. Inuit Majoriarsimasut ilinniarfinnut suliffisanulluunniit ingerlaqqissimann-

gitsut sumut – qanorlu ingerlateqqinneqartarpat? Aammattaaq qanoq sumilu 

ikiorserneqartarpat? 

(Inatsisartuni ilaasortaq Debora Kleist, Inuit Ataqatigiit) 

 

 

Tungavilersuut: 

 

Paaserusunnarpoq ukiuni kingullerni illoqarfinni nunaqarfinnilu Majoriamiissimasut agguataar-

nerisa qanoq isikkoqarneri, tassungalu ilanngullugu Majoriarsimasut akornanni qassit suliffin-

nut ilinniarfinnullu ingerlaqqissimanersut. 

Aammattaaq paaserusunnarpoq suliffissaaleqisut matchgruppenut taaneqartartunik 1,2 aamalu 

3-mut immikkoortitsisarnerit Majorianut tiguneqarnerminni qanoq malinneqartarnersut. 

 

Inuusuttortagut inersimasullu suliffissaaleqineranni akiuniarnermi paasissutissat tamatsinnut 

pingaaruteqarput Majorissat kisiisa pinnagit aamma allanik iliuuseqartoqartuarnissaa, na-

lilersuiuarnissarlu eqqarsaatigalugit. 

 

Taamaaliornikkut suliffissaaleqinermik akiuinermi pingaartumik inuusuttunut iliuutsit assigiinn-

gitsut aallunneqarnissaat kissaatigaarput pingaartillugillu. 

 

Soqutiginartut ilagaat Naalakkersuisut nunaqarfinni inuusuttut suliffissaaleqisut pillugit qanoq 

iliuuseqarniarnersut siunissaq ungasinnerusoq ilanngullugu. 

 

Ullut suliffiusut qulit ingerlaneranni apeqqutimma akineqarnissaat kissaatigivara. 


